
Bismillahirrahmanirrahim…

Assalamualaikum dan salam sejahtera…

Bersyukur kita ke hadrat ilahi dengan izin dan limpah kurniaNya dapat sekali lagi kita 
saksikan sebuah penerbitan buletin yang pernah menjadi kebanggaan warga UiTM 
Cawangan Perlis yang telah dijenamakan semula sebagai InTouch@UiTMPerlis. 

Sekalung penghargaan, penghormatan dan tahniah diberikan kepada setiap ahli 
jawatankuasa atas berkat usaha dan perkhidmatan yang tidak mengenal erti jemu dan 
penat dalam menyiapkan wadah yang cukup bermakna bagi seluruh warga kampus. 

Buletin InTouch@UiTMPerlis ini akan menjadi sebuah medium bagi para pensyarah 
untuk melaporkan program atau aktiviti yang telah dijalankan sepanjang tahun selain 
dapat dijadikan bukti tentang penglibatan dan kecemerlangan warga UiTM Cawangan 
Perlis dalam pelbagai sudut, baik kurikulum mahupun kokurikulum. 

Sebagai ketua editor Buletin InTouch@UiTMPerlis, saya mewakili ahli penerbit yang 
lain ingin memohon maaf jika terdapat kelemahan dan kekurangan dalam penghasilan 
buletin ini. Sesungguhnya segala yang baik datangnya daripada Allah dan yang 
sebaliknya datang dari kelemahan diri saya sendiri. 

Semoga dengan penghasilan buletin ini, semua kenangan dan memori indah bersama 
dapat dipotretkan untuk rujukan dan tatapan masa yang akan datang.

Sekian, terima kasih.

Eliy Nazira Mat Nazir
Ketua Editor

